
Ҳизби Халқии Демократии Тоҷикистон  

Нашрияи Кумитаи иҷроияи

дар вилояти Хатлон  

ҲАФТАНОМАИ СИЁСӢ - ИТТИЛООТӢО ХАЛК

1 7 ма й  д а р  ш а ҳ р и  П е к и н  д а р  д о и р а и  с а ф а -
р и  д а вл а т ӣ  Ас ос г узо р и  с ул ҳ у  ва ҳ д а т и 
м и л л ӣ  -  П е ш во и  м и л л а т,  П р е з и д е н т и 

Ҷ ум ҳ ур и и  То ҷ и к и с то н  му ҳ т а р а м  Э мома л ӣ  Ра ҳ мо н 
б о  С а р ва з и р и  Ш ӯ р о и  д а вл а т и и  Ҷ ум ҳ ур и и  М а рд у-
м и и  Ч и н  Л и  Тс я н  муло қ от  а н ҷ ом  д од а н д .

МУЛОЌО Т  БО  С А Р В А З ИРИ 
ШЎРОИ  ДАВЛА Т ИИ  Љ УМЊУРИИ 
МАРДУМИИ  ЧИН  ЛИ  Т С ЯН

Дар вохӯрӣ маҷмуи васеи масои-
ли ҳамкории Тоҷикистону Чин мав-
риди баррасӣ қарор дода шуд.

Президенти Ҷумҳурии Тоҷикистон 
муҳтарам Эмомалӣ Раҳмон изҳор до-
штанд, ки тайи даҳ соли охир раво-
бити шарикии стратегии Тоҷикистону 
Чин ба сатҳи сифатан нав баромад ва 
ин муносибатҳо намунаи ҳамсоягии 
нек ва дӯстии самимӣ мебошанд.

Таъкид гардид, ки муомилоти молӣ 
байни кишварҳо мунтазам афзуда, 
соли гузашта афзоиши он қариб 40 фо-
изро ташкил дод. Ин имкон медиҳад, ки 
ҳарду давлат дар ояндаи наздик ҳаҷми 
тиҷоратро назаррас зиёд намоянд.

Дар рафти мулоқот масоили 
робитаҳои ду кишвар дар соҳаҳои са-
ноат, энергетика, нақлиёт, кишоварзӣ, 
иқтисоди рақамӣ, тиҷорати элек-
тронӣ, татбиқи лоиҳаҳои калони 
инфрасохторӣ ва ҳамкорӣ дар сано-
ати кӯҳӣ муҳокима гардид.

Зимни вохӯрӣ ҷалби техноло-
гияҳои муосири чинӣ ба бахши кор-
карди маҳсулоти кишоварзӣ, мах-
сусан пахта, сабзавоту меваҷот 
ва рушди ҳамкорӣ дар соҳаҳои 
пиллапарварӣ ва фармасевтӣ амри 
муҳим маънидод гардид.

Дар ин зимн, зарур шумурда шуд, 
ки масъалаи марбут ба додани иҷозат 
барои содироти бештари маҳсулоти 
кишоварзии Тоҷикистон ба Чин ҳарчӣ 
зудтар ҳал карда шаванд.

Дар мулоқот ҷонибҳо, ҳамчунин, оид 
ба дигар масъалаҳои мавриди таваҷҷуҳ 
гуфтугӯйи судманд анҷом доданд.

www.president.tj

Дар ин сафар Давлаталӣ 
Саидро баъзе раисони шаҳру 
навоҳии вилоят ва намоян-
дагони доираҳои тиҷоратии 
вилояти  Хатлон  ҳамроҳӣ 
доштанд. Ҳайати меҳмонон 
аз вилояти Хатлонро дар 
фурудгоҳи байналмилалии 
шаҳри Машҳад Муҳандис 
Чамандӣ ва Таботабоӣ, муо-
винони устондори Хуросони 

Разавӣ ва инчунин, раисони 
иттиҳодияҳои корофаринони 
ин вилоят истиқбол намуданд.

Тибқи иттилои Шуъбаи таҳ-
лилию иттилоотии Мақомоти 
иҷроияи ҳокимияти давлатии 
вилояти Хатлон ҳадаф аз ин 
сафар густариши ҳамкориҳо 
дар соҳаҳои тиҷорату 
иқтисод, саноату кишоварзӣ 
ва соҳаҳои фарҳангу 

Дар ҳамоиши ҳизбӣ узви 
Кумитаи иҷроияи вилоятӣ ва 
ноҳиявии Ҳизби Халқии Де-
мократии Тоҷикистон, раиси 
ноҳияи Вахш Қурбоналӣ Юсу-
пов, раиси Кумитаи иҷроияи 
Ҳизби Халқии Демократии 
Тоҷикистон дар вилояти Хат-
лон Саидзода Ҷамшед Ҳамро, 
раиси Кумитаи иҷроияи ҲХДТ 
дар ноҳияи Вахш Сабоҳат Са-
лимова, вакилон ва роҳбарони 
ташкилотҳои ибтидоӣ ишти-
рок доштанд.                                                                                

Дар оғози чорабинӣ иш-
тирокчиёни ҳамоиш аз намо-
иши ҳунарҳои мардумӣ ди-
дан намуда, ба дастранҷҳои  
ҳунармандони ноҳия баҳои 
баланд доданд. 

Ҳамоиши ҳизбиро бо суха-
ни ифтитоҳӣ Сабоҳат Сали-

мова, раиси Кумитаи иҷроияи 
ноҳиявии ҳизб ҳусни оғоз бах-
шида, доир ба мавзуъи эълон 
гардидани Соли 2025-соли 
байналмилалии ҳифзи пиряхҳо 
ибрози андеша намуд. Мавсуф 
зикр кард, ки Ҳизби Халқии 
Демократии Тоҷикистон низ 
ҳамчун татбиқгари сиёса-
ти идеологии давлат буда, 
баланд бардоштани маъри-
фати ҳуқуқии шаҳрвандон, 
таъмини ҳуқуқу озодиҳои ин-
сон ва Қонунҳои Ҷумҳурии 
Тоҷикистонро яке аз вазифаҳои 
аввалиндараҷаи худ дониста, 
дар ин самт иқдомҳои назар-
расро анҷом дода истодааст. 

Баъдан Саидзода Ҷамшед 
Ҳамро, раиси  Кумитаи 
иҷроияи ҲХДТ дар вилояти 
Хатлон, зимни суханронии хеш 

15   - уми май таҳти роҳбарии узви Кумитаи 
Иҷроияи Марказӣ ва вилоятии Ҳизби Халқии 

Демократии Тоҷикистон, раиси вилояти Хатлон 
Давлаталӣ Саид бо ҳайати корӣ ба вилояти Хуросони 
Разавии Ҷумҳурии Исломии Эрон сафар намуданд.

САФАРИ ЊАЙАТИ РАСМИИ ВИЛОЯТИ 
ХАТЛОН БА УСТОНИ ХУРОСОНИ

РАЗАВИИ ЉУМЊУРИИ ИСЛОМИИ ЭРОН

сайёҳӣ, табодули таҷриба 
ва рушди ҳамкориҳо миёни 
бахшҳои хусусиву давлатӣ, 
роҳандозии робитаҳои мус-
тақими минтақаҳои озоди 
иқтисодӣ ва шаҳракҳои са-
ноатии вилоятҳои Хатлони 
Тоҷикистон ва Хуросони Раз-
авии Ҷумҳурии Исломии Эрон 
арзёбӣ мегардад.

Дар доираи ин сафар 
мулоқоти раиси вилояти 
Хатлон Давлаталӣ Саид бо 
роҳбарияти устони Хуросони 
Разавӣ доир гардида, ҳайати 

меҳмонон аз вилояти Хат-
лон аз шаҳракҳои саноатӣ ва 
маконҳои кишоварзии Тӯс, 
Нишопур ва Сарахс боздид 
хоҳанд намуд. Дар идомаи 
сафари корӣ ҳамчунин, дар 
шаҳри Машҳад баргузории 
форуми тиҷоратию иқтисодии 
вилоятҳои Хатлону Хуросо-
ни Разавӣ ва дидору суҳбати 
намояндагони ширкатҳои 
тиҷоратии ҳар ду ҷониб 
пешбинӣ гардидааст.

Маврид ба ёдоварист, ки 
санаи 30 -юми майи соли гу-

11 майи соли равон дар асоси дастуру супоришҳои 
мақомоти болоии Ҳизби Халқии Демократии 

Тоҷикистон ва ибтикори Кумитаи иҷроияи Ҳизби Халқии 
Демократии Тоҷикистон дар ноҳияи Вахш дар муасси-
саи таҳсилоти миёнаи умумии №56-и ноҳия бахшида ба  
эълон гардидани Соли 2025-соли байналмилалии ҳифзи 
пиряхҳо таҳти унвони "Аҳамияти эълони соли байнал-
милалии ҳифзи пиряхҳо"  ҳамоиши ҳизбӣ   доир гардид.

ЊАМОИШИ ЊИЗБЇ ДАР НОЊИЯИ ВАХШ

дар мавзӯи Соли 2025-соли 
байналмилалии ҳифзи пиряхҳо  
изҳор дошт, ки мо мардуми 
сарбаланду тамаддунофари 
тоҷик бо соҳибистиқлол гар-
дидани Тоҷикистон таҳти си-
ёсати хирадмандонаи Пеш-
вои миллат, Раиси муаззами 
Ҳизби Халқии Демократии 
Тоҷикистон муҳтарам Эмомалӣ 
Раҳмон дар фазои сулҳу ороми 
кишвар санаҳои муҳими таъри-
хиро бо шукуҳу шаҳомати хоса 
истиқбол мегирем.

Дарвоқеъ, ҳам эътироф гар-
дидани  ташаббуси 5-уми  Пре-
зиденти кишвар аз ҷониби Со-
змони Милали Муттаҳид, яъне 
эълон гардидани Соли 2025-
соли байналмилалии ҳифзи 
пиряхҳо барои ҳар як фарди 
худогоҳу ватандӯст боиси ифти-

зашта дар шаҳри Душанбе бо 
иштироки сарони ду кишвар 
муҳтарам Эмомалӣ Раҳмон 
ва муҳтарам Сайид Иброҳим 
Раисӣ Ёддошти тафоҳум 
байни Мақомоти иҷроияи 
ҳокимияти давлатии вилояти 
Хатлони Ҷумҳурии Тоҷикистон 
ва Ҳукумати вилояти Хуросо-
ни Разавии Ҷумҳурии Исло-
мии Эрон оид ба ҳамкориҳои 
иқтисодӣ, фарҳангӣ, илмӣ ва 
сайёҳӣ ба имзо расида буд. 

“Ҳамрози халқ”

хору сарфарозӣ буда, моро ме-
сазад ҷиҳати дар амал татбиқ 
намудани ҳадафҳои созан-
даи давлату Ҳукумат ва Ҳизби 
Халқии Демократии Тоҷикистон 
аз ҳаррӯза дида масъулияти 
бештар эҳсос намоем.

Дар идомаи ҳамоиш як 
зумра фаъолони ноҳия низ 
сухаронӣ намуда, оид ба 

нақши ташаббусҳои созандаи 
Роҳбари давлат дар беҳбудии 
ҳаёти инсоният, моҳияти 
пиряхҳо  ва ҳифзи захираҳои 
бузурги обӣ дар таъмини 
аҳолии кураи замин бо оби 
тоза изҳори ақида намуданд.

З.ИКРОМЗОДА,
“Ҳамрози халқ”

О И Л А И СОЛ И М К АФ ОЛ АТ И 
ФА РД О И Б О СА О Д АТ АСТ

Дар чорабинии тантанавӣ раиси 
Кумитаи иҷроияи Ҳизби Халқии Де-
мократии Тоҷикистон дар вилояти 
Хатлон  Саидзода Ҷамшед Ҳамро, 
мудири шуъбаи занон ва масъалаҳои 
гендерии Дастгоҳи Кумитаи Иҷроияи 

12 майи соли ҷорӣ  бо ташаббуси Кумитаи 
иҷроияи  Ҳизби Халқии Демократии Тоҷикис-
тон дар вилояти Хатлон дар ҳамбастагӣ бо 
Кумитаи иҷроияи Ҳизби Халқии Демократии 
Тоҷикистон дар шаҳри Бохтар, дар Донишго-
ҳи давлатии Бохтар ба номи Носири Хусрав 
бахшида ба Рӯзи оила чорабинии сиёсӣ-
фарҳангӣ таҳти унвони “Оилаи солим кафо-
лати фардои босаодат аст” баргузор гардид. 

Марказии Ҳизби Халқии Демокра-
тии Тоҷикистон Наргис Муқимзода, 
узви Раёсати Кумитаи иҷроияи ҲХДТ 
дар шаҳри Бохтар, муовини раи-
си шаҳр Наргис Қурбонзода, раиси 
Кумитаи иҷроияи ҲХДТ дар шаҳри 
Бохтар Неъматулло Иброҳимзода, 
намояндагони шуъбаву бахшҳои Ку-
митаи иҷроияи вилоятӣ ва шаҳрии 
ҲХДТ,  занону бонувони фаъол аз 
ташкилотҳои ибтидоии ҳизбии шаҳри 
Бохтар иштирок доштанд.  

Дар оғози чорабинии идона на-
хуст, меҳмонон аз намоиши ҳунарҳои 
мардумӣ, дастовардҳои насли навра-
су ҷавони шаҳри Бохтар, дидан карда, 
ба ҳунару истеъдоди ҳунармандони 
асили даврони соҳибистиқлолӣ баҳои 
баланд доданд. 

Маросими расмии бахшида ба 
Рӯзи оиларо бо сухани муқаддимавӣ 
Саидзода Ҷамшед Ҳамро, раиси 
Кумитаи иҷроияи ҲХДТ дар вило-
яти Хатлон ифтитоҳ бахшида, иш-
тирокдорон ва ҳамчунин мардуми 
Тоҷикистонро ба муносибати Рӯзи 
оила табрику таҳният гуфта, иброз 
дошт, ки Асосгузори сулҳу ваҳдати 
миллӣ - Пешвои миллат, Прези-
денти Ҷумҳурии Тоҷикистон, Раиси 

муаззами Ҳизби Халқии Демокра-
тии Тоҷикистон муҳтарам Эмомалӣ 
Раҳмон дар яке аз суханрониҳояшон 
баён доштанд, ки: «давлат дар до-
ираи талаботи Конститутсия ҳифзи 
иҷтимоии аҳолӣ, аз ҷумла ҳимояи 
оила, ҳифзи кӯдакони ятиму маъюб 
ва таҳсилу табобати шаҳрвандонро 
кафолат дода, оиларо ҳамчун асоси 
ҷамъият ҳимоя мекунад».

- Оила муҳимтарин ниҳоди усту-
вори ҷомеа ба ҳисоб меравад ва дар 
заминаи муҳаббату вафодорӣ ва эъ-
тимоду садоқати  зану мард бунёд 
гардида, онҳо бо ҳамдигарфаҳмиву 
боварӣ ба якдигар дар пешбурди 
зиндагӣ ва амалӣ намудани орзуву 
ҳадафҳои муштарак саҳми баробар 
мегузоранд.  Бо шарофати бунёди ои-
лаи солим инсон дар зиндагӣ хушбахту 
саодатёр гардида, дар муҳити солиму 
осоишта фарзандони солеҳро тарбия 
ва ба воя мерасонад. Маҳз наслҳои 
хонаводаҳои бофарҳангу маданӣ, 
ки падару модарони онҳо ба тарби-
яи фарзанд дар руҳияи арзишҳои 
муқаддас муваффақ гардидаанд, дар 
оянда ба халқу меҳани худ хизмати 
арзанда хоҳанд намуд.  

Тавре, ки Саидзода Ҷамшед 

Ҳамро, раиси Кумитаи иҷроияи ҲХДТ 
дар вилояти Хатлон иброз дошт, бо 
дарназардошти нақши оила дар руш-
ди ҷомеа ва давлат Роҳбарияти Олии 
мамлакат бунёди оилаву ҷомеаи 
солимро аз масъалаҳои мубрами 
ҳаёти имрӯз дониста, барои ба илму 
ҳунаромӯзӣ фаро гирифтани за-
нону духтарон иқдомҳои муҳимро 
роҳандозӣ менамоянд. 

Дар чорабинӣ, ҳамчунин Наргис 
Муқимзода, мудири шуъбаи занон 
ва масъалаҳои гендерии Дастгоҳи 
Кумитаи Иҷроияи Марказии Ҳизби 
Халқии Демократии Тоҷикистон доир 
ба мафҳуми оилаву оиладорӣ ибрози 
андеша намуда, аз ҷумла, изҳор дошт, 
ки бо қарори Ассамблеяи Генералии 
СММ аз соли 1994 инҷониб, ҳамасола, 
санаи 15 май дар  саросари ҷаҳон 
Рӯзи байналмилалии оила таҷлил 
карда мешавад. Тоҷикистон ҳамчун 
узви комилҳуқуқи ҷомеаи башарӣ бо 
арҷгузорӣ ба арзишҳои муқаддаси 
инсонӣ ба хотири рушди оила таъ-
мини баробарҳуқуқии зану мард ва 
ҳифзи ҳуқуқҳои кӯдакон тадбирҳои 
муҳиму созандаро амалӣ намудааст.

Бо дарназардошти равандҳои 
замони муосир ва тақозои ташак-
кули ҷомеаи солим ва дар асо-
си хусусиятҳои оиладории миллии 
тоҷикон, фарҳанги миллӣ ва арзишҳои 
умумиинсонӣ, бо ташаббуси Асосгузо-

ри сулҳу ваҳдати миллӣ-Пешвои мил-
лат, Президенти Ҷумҳурии Тоҷикистон 
муҳтарам Эмомалӣ Раҳмон лоиҳаи 
“Консепсияи оила дар Ҷумҳурии 
Тоҷикистон” таҳия гардид. Дарвоқеъ 
ҳам, заҳмату талошҳои пайвастаи 
Сарвари давлат муҳтарам Эмомалӣ  
Раҳмон ба яке аз масъалаҳои муҳими  
иҷтимоӣ  ва ҳаётии миллат - таҳкиму 
пойдории оила ва муносибатҳои 

оиладорӣ нигаронида шудааст. Зеро 
мустаҳкамӣ ва устувории оила маҳаки 
асосии субот ва назму тартиби ҷомеа 
мебошад.

Дар идомаи чорабинии идо-
на бахшида ба Рӯзи оила як зумра 
оилаҳои намунавӣ  аз шаҳри Бохтар 
бо туҳфаҳои молиявӣ, Сипосномаи 
Кумитаи иҷроияи ҲХДТ дар вилояти 
Хатлон қадрдонӣ шуданд. Ҳамчунин, 
дар ин рӯз дар вазъияти тантанавӣ ба 
як ҷуфт навхонадорону  ду навзодон 
туҳфаҳои молиявӣ,  шаҳодатномаи 
ақди никоҳ ва   шаҳодатномаи тавал-
луд  тақдим карда шуд. 

Дар фарҷоми маросими идо-
на ҳунармандони Театри вилоятии 
мусиқӣ-мазҳакавии ба номи Ато 
Муҳаммадҷонови шаҳри Бохтар бо 
барномаи рангини идона хотири тамо-
шобинонро шод гардониданд. 

Зебо БОЗОРОВА,
“Ҳамрози халқ”



Як ҳафтаи ҳизб №19 18.05.2023«Ҳамрози халқ»4 №19,18.05.2023«Ҳамрози халқ»4

А З  ФА Ъ ОЛ И Я Т И  ТА Ш К И Л О Т Ҳ О И  И БТ И Д О Ӣ 

ТАҚД И М И Ш АҲОД АТ Н О М А И 
Ҳ И З Б Ӣ  Б А  А Ъ З О И   Н А В 

И СТ И Ф ОД А И СА М А РА Н О К И 
З А М И Н БА М А Н Ф И АТ АСТ 

ҚАСА М БА Н О М И АС К А РӢ, 
КИ АҲДИ ХЕШ НАШКАНАМ... 

Н А Қ Ш И  Ҷ А В О Н О Н
Д А Р  Р У Ш Д И  М А О Р И Ф 

Н А В РАСО Н Д А Р О Б О Д И И 
ВАТАН САҲМ МЕГУЗОРАНД

Ё В О Н . 

Имрӯзҳо маъракаи даъвати баҳории 
ҷавонон ба сафи Артиши миллӣ дар 
асоси Фармони Сарфармондеҳи 
Олии Қувваҳои Мусаллаҳи Ҷумҳурии 
Тоҷикистон муҳтарам Эмомалӣ 
Раҳмон бо маром идома дорад. 

Ҷавонони бонангу номуси ноҳияи 
Ёвон низ, дар қатори дигар ҷавонони киш-
вар бо ҳисси баланди ватандӯстӣ барои 

Қ У Б О Д И Ё Н .  
 
Ҳизби Халқии Демократии Тоҷикистон 

ҳизби пешоҳанги ҷомеа ба шумор рафта, 
дар сафи худ қувваи бузурги созандаеро 
муттаҳид намудааст, ки метавонад дар 
раванди корҳои созандагию бунёдкорӣ 
саҳми беназир гузорад. 

Боиси фараҳмандист, ки сафи ин 

Х У Р О С О Н .   

Дар ташкилоти ибтидоии ҳизбии "деҳаи 
Себистон"-и Ҷамоати деҳоти Ғаллаободи 
ноҳияи Хуросон бо иштироки муовини ра-
иси Кумитаи иҷроияи Ҳизби Халқии Де-
мократии Тоҷикистон дар ноҳияи Хуросон  
Ғуломов Саидасрор бо фаъолон ва соки-
нон вохӯрӣ  баргузор гардид.

В О С Е Ъ .  

Дар Кумитаи иҷроияи Ҳизби Халқии 
Демократии Тоҷикистон дар ноҳияи Во-
сеъ бахшида ба Рӯзи ҷавонон дар мавзӯи 
“Нақши ҷавонон дар рушди соҳаи мао-
риф” ҷамъомад доир гардид, ки дар он 
раиси Кумитаи иҷроияи ноҳиявии ҳизб 
Сафар Ҳафиза Раззоқ, мудири  бах-
ши ҷавонон ва варзиши ноҳия Неъмат-
зода Фарзона ва омӯзгорони ҷавон аз 
муассисаҳои таълимӣ иштирок доштанд. 

Дар ҷамъомади мазкур Сафар 
Ҳафиза Раззоқ, раиси Кумитаи иҷроия 
ва дигарон суханронӣ карда, иброз до-

М У Ъ М И Н О Б О Д .   

Дар асоси дастуру супоришҳои 
мақомоти болоии Ҳизби Халқии Де-
мократии Тоҷикистон бо ташаббуси 

ҳимояи марзу буми аҷдодӣ ва 
хоки муқаддаси Ватан-Модар 
ба сафи Артиши миллӣ шомил  
гардида истодаанд. Ду нафар 
ҷавонони хуштолеъи ноҳияи 
Ёвон  аз зумраи он ҷавонони 
даврони соҳибистиқлоланд, 
ки мехоҳанд баъди хатми 
Донишгоҳи аграрии Тоҷикистон 
ба номи Шириншоҳ Шоҳтемур 
бо  хоҳиши худ, яъне ихтиёран  
ба сафи Қувваҳои Мусаллаҳи 
Ҷумҳурии Тоҷикистон би-
пайванданд. Онҳо сокинони 

Ҷамоати деҳоти ба номи Ҳасан Ҳусейнов 
буда, давоми як соли оянда ҳамчун сар-
бози шуҷоъи  Ватан марзу буми сарза-
мини аҷдодиро  ҳифз хоҳанд кард. 

Кормандони Кумитаи иҷроияи 
Ҳизби Халқии Демократии Тоҷикистон 
дар ноҳияи Ёвон зимни вохӯрӣ дар 
Донишгоҳи аграрии Тоҷикистон ба 
номи Ш.Шоҳтемур ҳадафи ватандо-
рии ҷавонони ватандӯстро шоиста 
арзёбӣ карданд.

қувваи бузург рӯз то рӯз рӯ ба 
афзоиш ниҳода, сокинон их-
тиёран аризаҳои хешро барои 
пайвастан ба ин ҳизби бону-
фуз пешниҳод менамоянд. 

Бо ин мақсад бо ишти-
роки кормандони Кумитаи 
иҷроияи Ҳизби Халқии Де-
мократии Тоҷикистон дар 
ноҳияи Қубодиён дар боғчаи 
кӯдаконаи №1-и назди таш-
килоти ибтидоии “Маориф-
чиён” вохӯрӣ доир гардида, 
ба ҳафт нафар аъзои нави 
Ҳизби Халқии Демокра-

тии Тоҷикистон дар фазои тантанавӣ 
шаҳодатномаҳои  ҳизбӣ супорида шуд. 

Ҳамзамон, аъзои нави Ҳизби Халқии 
Демократии Тоҷикистон бо Оиннома ва 
Барномаи Ҳизби Халқии Демократии 
Тоҷикистон шинос карда шуда, онҳо ваъ-
да доданд, ки ҷиҳати боз ҳам баланд бар-
доштани мавқеи Ҳизби Халқии Демокра-
тии Тоҷикистон тамоми донишу малакаи 
худро равона месозанд. 

Нахуст, муовини раиси Ку-
митаи иҷроияи ноҳиявии ҳизб 
Саидасрор Ғуломов  вохӯриро 
оғоз бахшида, доир ба  истифо-
дабарии мақсадноки заминҳои 
наздиҳавлигӣ, президентӣ ва 
хоҷагӣ, аз он рӯёнидани се-
чор ҳосил дар як сол, захи-
раи маводи ғизоӣ барои фас-
ли зимистони дар пешистода  
андешаронӣ карда, иброз 
дошт, ки  истифодаи самара-
ноки замин ба манфиати ҳар 
яки мо буда, моро месазад  бо 
ба даст овардани ҳосили фа-

ровон дар таъмини  амнияти озуқавории 
мамлакат  саҳмугзорӣ намоем.  

Инчунин, дар идома, риояи талабо-
ти қонунҳои амалкунандаи Ҷумҳурии 
Тоҷикистон, ҷалби бештари фаъолони 
ҲХДТ, аз ҷумла соҳибкорону шахсони сахо-
ватманд дар корҳои ободониву созандагӣ 
бахшида ба истиқболи сазовор аз 35-со-
лагии Истиқлоли давлатӣ  ва амсоли инҳо 
мавриди баррасӣ қарор дода шуд. 

штанд, ки дар даврони соҳиб-
истиқлолии кишвар нақши 
ҷавонон дар рушди соҳаи мао-
риф назаррас буда, ҳамасола 
аз ҷониби онҳо бо пайравӣ 
аз сиёсати маорифпарваро-
наи Президенти Ҷумҳурии 
Тоҷикистон муҳтарам Эмо-
малӣ Раҳмон ибтикороти со-
зандае рӯйи кор меоянд. 

Инчунин, гуфта шуд, ки 
дастгириву раҳнамоии насли 
наврасу ҷавон барои ҳар як 
шахси дорои таҷрибаи кофи-
дошта шарт ва зарур мебо-

шад. Зеро инсон то ба дараҷаи фаъ-
олияти комил расидан ба таҷрибаву 
муваффақиятҳои гузаштагон ниёз до-
рад. Пас, имрӯз такмили дониши сиёсии 
ҷавонон ва сайқали зиракию ҳушёрии 
онҳо хеле зарур аст. Бояд ҷавонони мо 
донишҳои сиёсии хешро такмил диҳанд 
ва аз ҳар гуна пайомадҳои иғовоангез 
дурӣ ҷӯянд, то худ, миллат ва давла-
тро ҳифз карда тавонанду миллатдӯст 
ва ватанпарвар бошанд.

Дар охир аз ҷониби бахши ҷавонон 
ва варзиши ноҳия як қатор омӯзгорони 
ҷавон, ки дар таълиму тарбияи насли 
наврас саҳми муносиб гузоштаанд, бо  
Сипосномаҳо қадрдонӣ гадиданд.

Кумитаи иҷроияи ҲХДТ дар ноҳияи 
Муъминобод дар муассисаҳои таъли-
мии ҳудуди ноҳия бо ҷалби аъзои намо-
яндагии ТҶҶ “Созандагони Ватан” шан-
бегии дастаҷамъона гузаронида шуд. 

Дар корҳои ободонӣ аъзои ТҶҶ “Со-

зандагони Ватан”  ба корҳои 
ободониву созандагӣ кама-
ри ҳиммат баста, ҷиҳати то-
заю озода намудани хиёбону 
гулгаштҳо, ҷойҳои ҷаъмиятӣ 
ва саҳни муассисаҳои 
таълимӣ як қатор корҳои обо-
дониро ба анҷом расониданд.  

Маврид ба зикр аст, ки  со-
кинони ноҳияи Муъминобод 
имрӯз ифтихор аз он доранд, 
ки таҳти сиёсати хирадмандо-
ни Пешвои миллат, Раиси му-
аззами Ҳизби Халқии Демок-
ратии Тоҷикистон муҳтарам 
Эмомалӣ Раҳмон дар фазои орому осуда зиндагӣ ва таҳсил намуда истодаанд ва 
ҳамеша кӯшиш менамоянд, ки дар ободии маҳал саҳми худро гузоранд.

Эзоҳ: Маълумот мутобиқ ба маркази вилояти Хатлон - шаҳри Бохтар манзур шудааст. Фарқият дар ҷанубу ғарби вилоят (водиҳои 
Айвоҷ) 7-12 ва дар ҷанубу шарқи он (водиҳои Муъминобод) 10-14 дараҷа нисбат ба иттилои мазкурро ташкил медиҳад. 

Вазъи ҳаво дар вилояти Хатлон барои ҳафт рӯз

Дурустии миёнаи 
пешгӯиҳои ҳаво
80-85% аст.

Сарчашма:
www.gismeteo.ru

МАЙ МАЙ МАЙ МАЙ МАЙ АПРЕЛ АПРЕЛ

К У М А К П У Л И И  И Ҷ Т И М О Ӣ 
Б А  М А Ҳ Б У С О Н И  С О Б И Қ  Ч Ӣ 
Г У Н А  Д А С Т РА С  М Е Ш А В А Д ?

Ба маҳбусони собиқ баъди адои ҷазо дар 
муассисаҳои ислоҳӣ кумакпулии унвонии 
иҷтимоӣ дода мешавад. Аммо аксарияти онҳо 
оид ба роҳҳои дастрасӣ ин гуна кумакпулӣ 
маълумоти кофӣ надоранд ва маҳз ҳамин но-
огоҳӣ боиси шикояти онҳо ба мақомот мешавад.

Акбаршоҳ як сокини ноҳияи 
Абдураҳмони Ҷомӣ дар муассисаи 
ислоҳии шаҳри Волгогради Федерат-
сияи Русия 5 сол адои ҷазо намуда, 
баъди бозгашт ба Ватан, намедонист, 
ки ба ӯ кумакпулӣ дода мешавад. Ба-
рои гирифтани шиноснома ба идораи 
шиносномадиҳии ноҳия муроҷиат кард 
ва дар он ҷо ба вай гуфтанд, ки барои 
гирифтани кумакпулӣ ба идораи Агентии 
меҳнат ва шуғли аҳолӣ муроҷиат намояд.

Зимни муроҷиат ба Идораи шуғли 
аҳолӣ ва омода намудани ҳуҷҷатҳо 
мушкилӣ надоштам. Ҳамин тавр, ба-
рои ман 1200 сомонӣ кумакпулӣ 
муқаррар шуд ва онро дар се марҳила 
аз “Амонатбонк”-и ноҳия мегирифтам. 
Албатта, мисли нафақагирон ва дигар 
истифодабарандагони кортҳои “Амонат-
бонк” баъзан, бинобар норасоии пули 
нақд дар назди бонкоматҳо интизорӣ 
мекашидем, аммо ин кумакпулиҳоро 
гирифтаам»,-мегӯяд собиқ маҳбус.

Дар асоси барномаи мусоидат ба 
шуғли аҳолӣ дар Тоҷикистон пардохти 
кумакпулиҳои яквақта, ба шаҳрвандоне 
дода мешавад, ки мақоми бекорӣ до-
ранд. Ба хусус, нафароне, ки баъди 
адои ҷазо дар муассисаҳои ислоҳӣ ба 
макони зисти хеш баргаштаанд. 

Тибқи иттилои расмӣ кумакпулии 
иҷтимоӣ барои маҳбусони собиқ то яку-

ми июли соли 2022 дар се марҳила, 
яъне дар як навбат 400 сомонӣ ва дар 
се марҳила 1200 сомонӣ дода мешуд. 
Аммо баъдан ҳаҷми ин маблағҳо аз 400 
ба 600 сомонӣ расонида шудааст, ки дар 
маҷмуъ 1800 сомониро ташкил медиҳад. 
Маҳбуси собиқ барои гирифтани ин пул 
бояд нусхаи шиноснома, мактуб аз му-
ассисаи ислоҳӣ дар бораи озод шудан, 
ҳуҷҷатҳои тасдиқкунии ҳайати оила ва 
маҳаллӣ зистро дошта бошанд.

Аз суҳбат бо Рустам Бобоев маълум 
шуд, ки дар бораи ҳуқуқи нафарони баъди 
адои ҷазо ба кумакпулиҳо ба ӯ зимни озод 
шуданаш аз муассисаи ислоҳӣ маълумот 
додаанд. Ҳамин тавр ба ҷои вай писараш 
санадҳои лозимиро омода намудааст, ки 
баъдан дар рафти дастрасӣ ба кумакпулӣ 
мушкилие барояшон пеш наомад. 

Тибқи қонун маҳбусони собиқ ба-
рои дастрасӣ ба кумакпулиҳо баъди 
ба озодӣ баромадан бояд ба идораҳои 
шуғли аҳолии шаҳру ноҳияҳои зисти худ 
муроҷиат намуда, ҳамчун корҷӯй худро 
ба қайд бигиранд. Ба онҳое, ки кор пайдо 
мекунанд ва ё ба муҳоҷират мераванд, 
кумакпулӣ дода намешавад.

Холмаҳмад Ҳакимов, намояндаи шуъ-
баи Агентии меҳнат ва шуғли аҳолӣ дар 
ноҳияи Абдураҳмони Ҷомӣ мегӯяд, ки дар 
соли 2022 ба 16 нафар собиқ маҳбусон 
10 ҳазору 400 сомонӣ кумакпулӣ дода 
шудааст. Дар соли ҷорӣ бошад, алъон  2 
нафар чунин кумакпулиҳоро гирифтаанд.

Баъзе шаҳрвандоне, ки баъди адои 
ҷазо дар муассисаҳои ислоҳӣ барои ги-
рифтани кумакпулиҳо дар охири соли 
2021 муроҷиат карда буданд, маблағҳои 
худро дар соли 2022 гирифта буданд. 
Аммо, инчунин нафароне ҳастанд, 

ки баъди адои ҷазо барои гирифтани 
кумакпулӣ муроҷиат намекунанд. Яъне, 
онҳое, ки худро дар идораҳои шуғли 
аҳолӣ ҳамчун шахси бекор ба қайд ги-
рифта намешаванд, кумакпулӣ гирифта 
наметавонанд”,- мегӯяд Х. Ҳакимов.

Қобилҷон Файзализода, сардори Ра-
ёсати Агентии меҳнат ва шуғли аҳолӣ 
дар вилояти Хатлон иброз медорад, ки 
кумакпулиҳои яквақтаина дар давраи 
бекорӣ ба собиқ маҳбусон баъди адои 
ҷазо ва сабти ном шудан дар идораҳои 
агентии меҳнат ва шуғли аҳолии маҳали 
зист ҳамчун шахси бекор дода мешавад. 

Яке аз самтҳои асосии барномаи 
мусоидат ба шуғли аҳолӣ ин таъмини 
афроди бекор ба ҷойи кор ва ё фаро ги-
рифтани онҳо ба касбомӯзӣ мебошад. 
Шахсоне, ки аз маҳбас озод мешаванд, 
ба гурӯҳи табақаҳои осебпазири ҷомеа 
дохил мешаванд. Албатта, барои кор 
дар корхонаҳои давлатӣ аз онҳо маълу-
мотномаи доғи судӣ талаб карда меша-
вад, бинобар ин, мо онҳоро бештар ба 
касбомӯзӣ ва ё дар шаҳру ноҳияҳо дар 
хоҷагиҳои деҳқонӣ ба кор фаро мегирем, 
- мегӯяд Қ. Файзализода.

Дар ҳамин ҳол баъзе аз маҳбусони 
собиқ мегӯянд, ки гирифтани кумакпулӣ 
ба осонӣ ба даст намеояд, аммо масъ-
улони мақомоти марбута изҳор медо-
ранд, ки шумораи телефонҳои моби-
лии муроҷиаткунандаҳо дар ҳуҷҷатҳои 
пешниҳодшуда сабт шудааст ва дар 
сурати пайдо гардидани маблағ онҳоро 
тариқи телефонӣ огоҳ хоҳанд кард.

Қобилҷон Файзализода, сардо-
ри Раёсати Агентии меҳнат ва шуғли 
аҳолии вилояти Хатлон иброз медо-
рад, ки агар ҳуҷҷатгузории маҳбусони 

собиқ дуруст бошад, онҳо дар муҳлати 
муайяншуда кумакпулиҳои барояшон 
муқарраргардидаро ба даст меоранд.

Қобили зикр аст, ки дар маркази 
вилояти Хатлон, шаҳри Бохтар созмо-
ни ҷамъиятии “Идораи ҳуқуқи инсон 
ва риояи қонуният” фаъолият дошта, 
ба маҳбусони собиқ хизматрасониҳои 
ҳуқуқӣ ва равонӣ мерасонад. Ба гуф-
таи намояндагони ин созмон ноогоҳии 
маҳбусони собиқ боиси шикояти онҳо ба 

мақомот мешавад. Зеро ин гурӯҳи ода-
мон намедонанд, ки кумакпулии унвонии 
иҷтимоӣ давоми се моҳ дар се марҳила 
дода мешавад ва иҷрои дархости баъ-
зе аз собиқ маҳбусон, ки  мехоҳанд ин 
кумакпулиҳоро дар моҳи аввал ба даст 
оваранд, то шиносномаи хориҷӣ гириф-
та ба муҳоҷирати корӣ бираванд.  

Ҳамасола даҳҳо маҳбуси собиқ ба-
рои гирифтани кумакпулӣ ба “Идораи 
ҳуқуқи инсон ва риояи қонуният” шикоят 
мекунанд. Вале намояндаҳои ин соз-
мон мегӯянд, ки мушкили асосӣ на дар 
мақомот, балки дар худи собиқ маҳбусон 
аст, ки ҳуҷҷати расмӣ надоранд. Ба гуф-
таи намояндаҳои созмони мазкур собиқ 
маҳбусоне, ки аз маҳбас озод меша-
ванд, натанҳо ба кумакпулиҳо, балки 
ба машваратҳои ҳуқуқӣ ва равонӣ ҳам 
эҳтиёҷ доранд, ки дар ин ҷо ба онҳо ку-
маки ҳуқуқӣ ва равонӣ мерасонанд.

Бинобар маълумоти Раёсати Аген-
тии меҳнат ва шуғли аҳолӣ дар вилояти 
Хатлон танҳо дар соли 2022 ба идора ва 
бахшҳои Агентии меҳнат ва шуғли аҳолии 
шаҳру ноҳияҳо 509 нафар маҳбусони 
собиқ муроҷиат кардаанд, ки ба онҳо ба 
маблағи 338 ҳазору 850 ҳазор сомонӣ ку-
макпулии иҷтимоӣ расонида шудааст.

Амонҷон МУҲИДДИНОВ,
“Ҳамрози халқ”

Тавре ки Пешвои муаззами мил-
лат муҳтарам Эмомалӣ Раҳмон оид 
ба мақоми оила дар фарҳанги мар-
думи тоҷик иброз доштанд; “Оила 
дар фарҳанги мардуми сарбалан-
ди тоҷик ҳамчун ниҳоди муқаддас 
эҳтирому эътироф шуда, дар он 
беҳтарин арзишҳои инсонӣ, аз 
қабили муҳаббату садоқат, самими-
яту вафодорӣ ва ҳамдигарфаҳмиву 
таҳаммулгароӣ ташаккул меёбад”. 

Ҳанӯз аз аҳди қадим 
хонаводаҳои  ниёгони мо дар 
меҳвари арзишҳое мисли меҳру 
муҳаббати самимӣ, эътимоду 
эҳтироми ҳамдигар ва садоқату 
вафодорӣ ташкил ёфта, дар 
муҳити солими хонадони тоҷик 
бузургтарин нобиғаҳои дунё зо-
даву таълиму тарбия гирифтаанд, 
ки бо кашфиётҳои бузурги илмӣ 
ва эҷодиёти беназири худ ба ола-
миён мероси гаронбаҳои илмиву 
фарҳангӣ боқӣ гузоштаанд. Бо 
шарофати расму оинҳои миллӣ, 
фарҳанги волои оиладорӣ ва дар 
руҳияи  эҳтирому арҷгузорӣ ба 
арзишҳои волои инсонӣ тарбия-
ву ба воя расонидани фарзандон 
буд, ки дар таърихи пуршебу фа-
роз ва саргузаштҳои пурфоҷиаи 
халқи тоҷик он ҳама асолату хи-
ради ниёгони фарҳангпарвари 
мо, расму анъанаҳои миллӣ ва 
фарҳангу тамаддуни оиладорӣ аз 
насл ба насл то замони мо устуво-
ру побарҷо монд.

Мутаассифона, дар раван -
ди ҷаҳонишавӣ, бесарҳадии 
иттилооту идеологияи беруна, 
ки омили омезиши фарҳангҳо 
ва коҳиши ахлоқи ҷомеа ме -
гардад,  баъзе халқу миллат 
ва ҳатто кишварҳои дар ҳоли 
рушд ҳам аз лиҳози ҳифзи рас -
му ойин ва арзишҳои милливу 

МАЌОМИ ОИЛА ДАР
ЊА Ё ТИ  ИНСОН

 Оила макони муқаддасест, ки 
ҳаёти инсон ва тарбияву ташаккули 
афкору ҷаҳонбинии насли ояндаи 
башарият аз он ҷо оғоз мегардад. Ин 
ниҳоди муҳим ва пойдевори ҷомеа 
дар асоси арзишҳои муқаддаси 
инсонӣ бунёд ва арзи ҳастӣ дошта, 
нахустин мактаби тарбияи инсон 
ва сарчашмаи омӯзиши арзишҳои 
муқаддас  барои насли ояндаи мил-
лат ба ҳисоб рафта, рушду ободонии 
ҷамъият ва пешрафту тараққиёти 
давлат ба солимии оила ва фарҳанги 
хонаводагӣ  вобастагии зиёд дорад.

мардумии худ осебпазир гар -
дида, мушкилиҳои коҳиш ёф -
тани фарҳанги хонаводагӣ ва 
камтаваҷҷуҳии сокинони ноогоҳ 
ба ҳифзи арзишҳои оиладорӣ ба 
мавзӯи доғи рӯз табдил ёфта ис -
тодааст. 

Гарчанде раванди пошхӯрии 
оила ва бетаваҷҷуҳии мардум 
ба арзишҳои оиладорӣ беш аз 
ним аср боз ҷомеаи Ғарбу он сӯи 
уқёнуси Атлантро фаро гириф-
та бошад, солҳои охир ин па-
дидаи номатлуб дар кишварҳои 
Қораи Осиёву Африқо ва дигар 
минтақаҳои олам низ мушоҳида 
мешавад. 

Тоҷикон, ки аз асрҳои пешин 
бо нақши пешоҳангӣ дар руш-
ди илму фарҳанг, ҳамзамон, бо 
расму оинҳои мондагору ахлоқи 
ҳамида ва одобу тамаддуни 
хонаводагӣ, намунаи ибрати аҳли 
башар ба ҳисоб мераванд, оила-
ро волотарин арзишҳои зиндагӣ 
ва макони муқаддас мешуморанд, 
ки дар муҳити солиму осоиштаи 
он зан-модар мавқеи хосса дош-
та, дар оғӯши гарму пурсафои ӯ 
насли ояндаи миллат парвариш 
меёбад.

Ин буд, ки дар солҳои Ҷанги 
дуввуми ҷаҳонӣ вақте ҳазорон тан 
ҷавонмардони Тоҷикистон ба хо-
тири наҷоти аҳли башар ба Фронт 
сафарбар гардиданд, ҳамсарони 
солеҳаи онҳо ҳамчун сутуни 
устувори оила фарзандонро дар 
руҳияи муқаддасот ба воя расони-
да, нагузоштаанд, ки чароғи илму 
донишандӯзӣ дар дудмони марду-
ми тоҷик хомӯш гардад. Мавриди 
зикр аст, ки кору пайкори занону 
духтарони тоҷик дар даҳсолаҳои 
баъди ин ҷанги хонумонсӯз ҳам на-
мунаи ибрат ва мавриди таваҷҷуҳи 

дигар қавму миллатҳо буд, ки 
чашм ба роҳи ҳамсару падарон 
арзишҳои муқаддаси хонаводаги-
ро ҳифз намудаанд. Шояд ҳанӯз 
ҳам аз он насли баруманди мил-
лат пиразанҳои ангуштшуморе дар 
қайди ҳаёт бошанд, ки  ба хотири 
арзишҳои оиладорӣ умре инти-
зори баргаштани ҳамсаронашон 
кору зиндагӣ намудаанд. Ҳамин 
сон, баъди қариб 80 соли ин 
ҳодисаи таърихӣ Рӯзи Ғалаба 
ҳамчун ҷашни ифодагари иттиҳоду 
дӯстӣ ва қаҳрамониҳои бемисли 
ҷанговарони шуҷоъ алайҳи душма-
ни инсоният арзёбӣ гардида, дар 
тарбияи маънавии наслҳои башар 
нақши таъсиргузор дорад. 

Солҳои соҳибистиқлолӣ дар 
радифи дигар санаҳои муҳими 
таърихӣ, инчунин 15-уми май - Рӯзи 
байналмилалии оила ҳамчун санаи 
ёдоварӣ аз нақши оила дар руш-
ди ҷомеа ва давлат ҷашн гирифта 
мешавад. Дар воқеъ барои ҷомеаи 
соҳибистиқлоли Тоҷикистон оила 
мафҳуми муқаддасест, ки бунёди 
ҷомеаи солим, рушди тараққиёти 
давлат ва хушбахтиву саодати мар-
дум аз бунёду пойдории он беҳад 
вобастагӣ дорад. Пешвои муаз-
зами миллат оиларо муҳимтарин 
ячейкаи ҷамъият арзёбӣ намуда, 
давоми солҳои Истиқлоли давлатӣ 
баҳри танзими оила ва солимии мо-
дару кӯдак, таҳкиму тақвият бахши-
дани рукнҳои оиладорӣ ва нақши 
падару модар дар тарбияи фар-
занд, рушди фарҳанги хонаводагӣ 
тадбирҳои муҳим андешидаанд.

Бинобар ин, дар шароити кунунӣ, 
ки афзоиши бекоркунии ақди никоҳ 
аз мавзуъҳои доғи рӯз маҳсуб ме-
ёбад, дар радифи чорабиниҳои 
маърифатнокии мақомоти маҳаллӣ 
дар самти пешгирӣ аз ҷудошавии 
оилаҳо, ҳамзамон, ҳар як нафар 
аз аъзо ва ҷонибдорони ҳизби 
пешбарандаи ҷомеа бояд, ки 

дар тарғибу ташвиқи арзишҳои 
хонаводагӣ, огоҳии ҷавонону нав-
хонадорон оид ба оқибатҳои 
ҷудошавии оилаҳо саъю кӯшиш 
ба харҷ диҳад. Аз ҷумла, Кумитаи 
иҷроияи Ҳизби Халқии Деморкатии 
Тоҷикистон дар вилояти Хатлон, ки 
бо иштироки фаъолона дар ҳаёти 
сиёсии ҷомеа, иҷрои  дастуру 
супоришҳои Раиси муаззами Ҳизби 
Халқии Демократии Тоҷикистон, 
Президенти Ҷумҳурии Тоҷикистон 
муҳтарам Эмомалӣ Раҳмон фаъо-
лият дорад, дар баробари тарғиби 
ғояҳои давлатдорӣ амалисозии 
барномаҳои самти рушди оила ва 
пешгирӣ аз ҷудошавии хонаводаҳои 
ҷавонро низ самти муҳими корҳои 
фаҳмондадиҳӣ мешуморад.

Дар воқеъ, вазъи ҷаҳони му-
осир ва раванди суръатзои 
ҷаҳонишавӣ, ки ба афкору маъна-
виёти ҷамъиятҳои гуногун бетаъ-
сир намемонад, ҳар шаҳрванди 
худшиносу меҳандӯстро водор 
месозад, ки аз ҳарвақта дида, ба 
ҳифзи оила ва устувориву пойдо-
рии он аҳамияти ҷиддӣ зоҳир на-
мояд. Зеро, дар ҳама давру замон 
хонавода ҳамчун макони муқаддас 
ва мактаби муҳими тарбияи насли 
оянда дар рушду пешрафти ҷомеа 
ва давлат нақши меҳварӣ дорад. 

Бояд гуфт, ки дар бароба-
ри ба роҳ мондани чорабиниҳои 
фарҳангӣ- маърифатӣ дар ин самт, 
ҳамзамон, бознашр ва дар байни 
сокинони деҳот тарғибу ташвиқ на-
мудани як зумра санадҳои меъёрии 
ҳуқуқӣ, ба мисоли Қонуни Ҷумҳурии 
Тоҷикистон «Дар бораи кафолатҳои 
давлатии баробарҳуқуқии мардо-
ну занон ва имкониятҳои баробари 
амалигардонии онҳо», «Дар бораи 
пешгирии зӯроварӣ дар оила» ва 
ғайраҳо ба мақсад мувофиқ аст. 

Ҷамолиддин УСМОНИЁН,
“Ҳамрози халқ”

Аз замони Борбади Марвазӣ маъ-
лум аст, ки шеъру суруд чун ду па-
дидаи сурурангез баробару тавъам 
амалӣ мегашт ва ин анъанаву суннат 
то ба имрӯз идомаву густариш меёбад. 
Агар шеър самимиву пурмазмун гуфта 
шуда бошад ва мутриб онро бо оҳанги 
марғубу дилкаш сарояд, таъсиру 
ҷозибанокиаш бештар зоҳир мегардад, 
бинобар оҳангро либоси зебои назм 
ҳам мегӯянд, ки ин сухан аз пайваста-
гии мувофиқи шеъру оҳанг сар задааст.

Мурод аз ин гуфтаҳо он аст, ки дар 
ашъори шоирони куҳансоли садаи 
бистуми Эрон чун Эраҷ Мирзо, Ори-
фи Қазвинӣ, Маликушшуаро Баҳор, 
Муҳаммадҳусайни Шаҳриёр, Ҳушанг 
Ибтиҳоҷ Соя ва дигарон мо бо номи  
сароянда - Қамарулмулки Вазирӣ рӯ 
ба рӯ мешавем, ки эшон дар ашъораш 
ҳунари ӯро тавсифу ситоиш кардаанд. 
Шоирон на танҳо мафтуни ҳунари во-
лои овозхониаш будаанд, балки эшон 
ошиқи шайдою волаи рӯи зебову хи-
соли некуяш низ гардидаанд. 

Чанде пеш дар ҳафтаномаи «Мин-
бари халқ» мақолаи Ҷумъахон Темур-
зода бо номи «Гулбонги Соя» интишор 
гардид, ки дар он доир ба дилбаста-
гии Соя бо мусиқӣ чунин гуфта шуда-
аст: «Устоди зиндаёд Ҳушанг Ибтиҳоҷ 
Соя аз ҷавонӣ дар баробари дигар 
рағбатҳояш ба мусиқӣ ва овозхонӣ низ 
дилбастагии зиёд дошт. Ҳанӯз солҳои 
наврасӣ ва ҷавонӣ сурудҳои овозхоно-
ни машҳури он замон Адиби Хонсорӣ 
ва Қамарро, ки дӯсти бузургаш 
Муҳаммадҳусайни Шаҳриёр ғазали 
маъруфи «Аз кӯрии чашми фалак им-
шаб Қамар ин ҷост»-ро ба ӯ бахшида-
аст, тақлид ва замзама мекард. Ӯ дар-
ки баланди мусиқӣ дошту ғижжакро 
хеле хуб менавохт ва ҳамзамон, дар 
сомон бахшидани мусиқии суннатии 
эронӣ, ташкил ва раҳнамоии гурӯҳҳои 
ҳунарӣ саҳми арзишманде доштааст. 
Духтараш Ялдо мусиқидон ва домо-
даш Маҷиди Дурахшонӣ навозандаи 
чирадасте буданд. Илова бар ин, 
матни бештари оҳангҳои зебои 15-20 
соли охири қарни гузаштаи Эрон ба 
қалами устод Ҳушанг Ибтиҳоҷ Соя 
тааллуқ доранд» («Минбари халқ», 
№2, 11.01.2023).

Хонандаи тоҷик  аз ҳунар ва 
бо кадом равиш суруд хондани 
Қамарулмулки Вазирӣ огоҳии комил 
надорад, аниқтараш дар бораи ин 
сарояндаи эронӣ қариб, ки чизе на-
медонад гӯем ҳам, хато намекунем. 
Вақти он расидааст, ки мо аз рӯзгор 
ва осори сарояндагони машҳури ола-
ми Шарқ - Аҳмад Зоҳир, хонум Гугӯш, 
Муҳаммадризои Шаҷариён, Саттор, 
Муин ва дигарон на танҳо мақола, 
балки китобҳо нависем, барномаҳо 
таҳия намоем, то ин шахсиятҳои 
фарҳангиро бештар шинохта бошем. 
Бо ин васила мо ба эҷодиёти эшон 
бештар ошно шуда, бештар баҳравар 
мегардем ва бо номи эшон ҳамчун 
ҳамзабон ифтихор низ хоҳем кард.

Инҷониб, ки солҳо боз мафтуну 
шефтаи ашъори форсиям, ҳар боре 
ки осори шоирони муосири Эронро 
мутолиа мекунам, чашмам ба номи 
Қамарулмулки Вазирӣ меафтад, ки ади-
бон аз ҳусни зебою ҳунари волои ӯ бо як 
ихлосу эҳтироми зиёд сухан рондаанд.

Дар таърихи адабиёту фарҳанги тоҷику 
форс шахсиятҳоест, ки бо ҳунару истеъ-
дод ва осори волою арзишманди хеш на 
танҳо барои ҳамзамонони худ, балки ба-
рои наслҳои оянда низ мояи ифтихоранд. 

ИМШАБ ЌАМАР ИН ЉОСТ...

Мутаассифона, доир ба ҳаёт ва 
эҷодиёти ин сароянда дар матбуоти 
даврӣ ва қомусу дигар китобҳои дар 
Тоҷикистон чопшуда чизе пайдо карда 
натавонистам. Қамарулмулки Вазирӣ 
аз зумраи овозхонҳои куҳансоли эро-
нист, ки ном ва ҳунари зебояш дар ни-
маи аввали асри бистуми Эрон хеле 
маъруфият пайдо карда буд. Номи ӯ 
на танҳо ба осори адабӣ, балки дар он 
асарҳои илмӣ низ зикр гардидааст.

Доктор Ғуломҳусайни Юсуфӣ дар 
мақолаи бо номи «Шеъри Эронгири Эраҷ 
Мирзо» навиштааш дар баробари ашъо-
ри шоирро мавриди таҳлил қарор додан, 
аз вижагиҳои шеъри бо номи «Қалби 
модар»-и ӯ сухан ронда, дар зимн аз 
Қамарулмулки Вазирӣ чунин ёдрас ме-
шавад: «Қитъаи «Қалби модар»-ро Эраҷ 
ба манзури ширкат дар  мусобиқае, 
ки маҷаллаи «Эроншаҳр» (чопи Бер-
лин) матраҳ карда буд, сурудааст. Дар 
ин маҷалла қитъае аз забони олмонӣ 
тарҷума шуда ва аз шоирони Эрон хо-
ста шуда буд, ки онро ба шеъри форсӣ 
дароваранд. Дар ин мусобиқа Эраҷ аз 
дигар шоирон беҳтар суруд ва қитъаи 
«Қалби модар»-и вай чандон шуҳрат 
ёфт, ки дар сафаҳоти громофон (бо ово-
зи Қамарулмулки Вазирӣ) сабт шуд ва 
ба ҷузъи шоҳкориҳои адабӣ даромад» 
(маҷаллаи «Сафина» № 1, 2006).

Бояд хотиррасон намуд, ки шеъ-
ри мазкур дар «Осори мунтахаб»-и 
Эраҷ Мирзо (Душанбе, 1963) бо номи 
«Дили модар» ба нашр расидаву он аз 
ҷониби ҳунарманди нотакрор шодра-
вон Маҳмудҷон Воҳидов ва нотиқи ра-
диои ҷумҳурӣ Абдурашид Ҳоҷамқулов 
борҳо пешкаши сомеон гардидааст.

Аз гуфтаи муҳаққиқи эронӣ 
Ғуломҳусайни Юсуфӣ маълум мегар-
дад, ки Қамарулмулки Вазирӣ яке аз 
сарояндагони номии кишвар ба ҳисоб 
рафта, шеърҳои машҳури шоирони 
эрониро месароидааст. Номи овозхони 
машҳури эронӣ Қамарулмулки Вазирӣ 
вирди забони насли калонсоли Эрон 
буда, шоирон дар васфи ӯ шеърҳо эҷод 
кардаанд. Аз мадракҳои дар дастрасии 
мо қарордошта боз маълум аст, ки шои-
рони забардасти Эрон ба монанди Эраҷ 
Мирзо ва Муҳаммадҳусайни Шаҳриёр 
аз ғояти мухлису ҳаводори овози ӯ 
будан ба васфаш шеърҳои ҷудогонае 
низ суруда будаанд. Махсусан, ғазали 
Муҳаммадҳусайни Шаҳриёр «Як шаб 
Қамар ин ҷост» дар Эрону Афғонистон 
ва Тоҷикистон хеле маълуму машҳур 
аст ва аз забони сарояндагони ин 
кишварҳо бисёр садо медиҳад.

Ҳунарпешаи халқии Тоҷикистон 
Нуқра Раҳматова дар мусоҳибае бо 
рӯзноманигори марҳум Султони Ҳамад 
дар бораи ин тарона чунин гуфтааст: 
«Он замон (соли 1957 Р.Х.) маро на-
вакак ба Филармонияи давлатӣ қабул 
карда буданд. Оғои Ҳафизуллоҳи 
Хаёл (овозхони маъруфи Афғонистон 
Р.Х.) вақте сурудхонии маро шунид, 

ба ман пешниҳод кард, ки як таро-
наи қадимии паштунӣ «Чавел чи моз 
дидарге»-ро дар консертҳо бихонам. 
Ман бо хурсандӣ ин пешниҳодро па-
зируфтам. Бояд бигӯям, ки бо кумаки 
Ҳафизуллоҳи Хаёл ману Ҳоҷатбегим 
Пиронова, сарояндаи хушовози фи-
лармонияи давлатии Тоҷикистон, инчу-
нин боз як таронаи машҳури афғонии 
«Имшаб Қамар ин ҷост»-ро таҳия на-
муда, аввалин бор дар саҳнаҳои тоҷик 
онро хондем. Дар радиои Тоҷикистон 
он суруди мо сабт шуда буд. Вале, му-
таассифона, чун баъзе сабтҳои дига-
ри таронаҳои ману бархе овозхонҳои 
дигар он тарона низ гумном шудааст».

Султони Ҳамад дар китоби «Аҳмад 
Зоҳир - султони қалбҳо» дар бораи чи 
гуна машҳур шудани ин тарона дахл 
карда, аз ҷумла овардааст: «Ин таро-
наро нависандаи ин сатрҳо дар иҷрои 
Нуқра Раҳматова ва Ҳоҷатбегим Пиро-
нова он солҳо (1960-ум) борҳо шуни-
да буд. Баъдан онро борҳо аз забони 
овозхонҳои афғонӣ чи марду чи зан шу-
нидааст. Таронаи мазкур он замон хеле 
машҳур буд. Сабабаш он буд, ки му-
аллифи матни он тарона шоири эронӣ 
Шаҳриёр онро дар васфи Қамар ном як 
зани овозхони дигари дар ҳамон замон 
машҳури эронӣ навишта буд. Шоири 
машҳур Эраҷ Мирзо ошиқи он зан бу-
дааст. Дар ҳамон шеър ба ин нукта низ 
ишора кардааст» (Ҳамон ҷо, саҳ. 104).

Шоирон дар шеърҳои худ симои 
сарояндаро то андозае тавонистаанд, 
ки тасвир намоянд. Зимнан, мо низ ба 
хотири бештар ба ин сароянда ошно 
сохтани хонанда лозим донистем, 
ки матни шеъри ҳарду шоирро чун 
армуғон пешкаши эшон гардонем. 

Эраҷ МИРЗО

Ғ А З А Л И  Қ А М А Р
Қамар он нест, ки ошиқ барад
           аз ёд ӯро,
Ёдаш он гул, на ки аз каф
          бибарад бод ӯро.
Малаке буд Қамар пеши
               Худованд азиз,
Мартае буд фалак хурраму
            озод ӯро.
Чун Худо халқи ҷаҳон кард
      ба ин тарзу мисол,
Диққате карду писандида
               наяфтод ӯро.
Дид чизе, ки ба дил чанг занад,
               дар вай нест,
Лоҷарам, дил зи Қамар канду
            фиристод ӯро.
Ҳусн ҳам дод Худо бар вайу
      ҳусни аҷабе,
Гарчи бас буд ҳамон ҳусни
    Худодод ӯро.
Ҷумла  атвори накуҳида аз
               ӯ бозгирифт,
Ҳар чи ахлоқи наку буду баҷо,
              дод ӯро.
Гар ба шамшоду ба савсан
       гузарад андар боғ,

Бипарастанд ҳама савсану
    шамшод ӯро.
Булбул аз рашки садои ту гулӯ
       пора кунад,
В-арна баҳри чи бувад ин ҳама
       фарёд ӯро?

Муҳаммадҳусайни ШАҲРИЁР

ЯК ШАБ БО ҚАМАР
Аз кӯрии чашми фалак имшаб
                Қамар ин ҷост,
Оре, Қамар имшаб, ба Худо,
           то саҳар ин ҷост.
Оҳиста ба гӯши фалак аз
   банда бигӯед,
Чашмат надавад ин ҳама, як
       шаб Қамар ин ҷост.
Оре, Қамар – он қумрии
            хушхони табиат,
Он нағмасаро булбули боғи
               ҳунар ин ҷост.
Шамъе, ки ба сӯяш мани
          ҷонсӯхта аз шавқ
Парвонасифат боз кунам болу
      пар, ин ҷост.
Танҳо на ман аз шавқ саропо
      нашиносам,
Як даста чу ман ошиқи бепову
       сар ин ҷост.
Ҳар нола, ки дорӣ, бикун, эй
               ошиқи шайдо,
Ҷое, ки кунад нолаи ошиқ асар,
              ин ҷост.
Меҳмони азизе, ки пайи
   дидани рӯяш,
Ҳамсоя ҳама сар кашад аз
         бому дар, ин ҷост.
Сози хушу овози хушу бодаи
              дилкаш,
Эй бехабар, охир чӣ нишастӣ,
              хабар ин ҷост?!
Осоиши имрӯза шуда дарди
           сар аммо,
Имшаб дигар осоиши бе дарди
       сар ин ҷост.
Эй ошиқи рӯи Қамар, эй
   Эраҷи ноком,
Бархез, ки боз он бути бедодгар
              ин ҷост.
Он зулф, ки чун ҳола ба рухсори
                      Қамар буд,
Боз омаду чун фитнаи даври
              қамар ин ҷост.
Эй кош саҳар н-ояду Хуршед
                назояд,
К-имшаб Қамар ин ҷо, Қамар ин
         ҷо, Қамар ин ҷост.

Раҷабалӣ ХУДОЁРЗОДА,
номзади илмҳои филологӣ

Ҳамрози халқ
Ҳафтаномаи сиёсӣ - иттилоотӣ

Муассис: Кумитаи иҷроияи ҲХДТ 
дар вилояти Хатлон.

Сармуҳаррир: Зебо Бозорова

Аз соли 2003 нашр мешавад.
Таҳти рақами 627 дар Вазорати 
фарҳанги Ҷумҳурии Тоҷикистон 

ба қайд гирифта шудааст.

Ҳайати мушовара: Давлаталӣ Саид, раиси вилояти Хатлон, Фирӯза 
Шарифӣ, муовини раиси вилояти Хатлон, Саидзода Ҷамшед Ҳамро, 
раиси КИ ҲХДТ дар вилояти Хатлон.

Ҳайати эҷодӣ: Амонҷон Муҳиддинов, Ҷамолиддин Усмониён, 
Раҷабалӣ Худоёрзода, Аҳлиддини Муборакшоҳ, рӯзноманигор, Меҳроб 
Салимбеков, саҳифабанд.

Ба хотири чандандешӣ мақолаҳое низ чоп карда мешаванд, ки на 
ҳама вақт ҳайати эҷодии ҳафтанома ва КИ ҲХДТ дар вилояти Хатлон ба 
муҳтавои он мувофиқанд. Дастхат ва суратҳо ба муаллифон баргардо-
нида намешаванд.. Матолиби ҳафтаномаро дар дигар васоити ахбори 
омма танҳо бо нишон додани манбаъ метавон истифода кард.

Нишонии мо: шаҳри Бохтар, кӯчаи Айнӣ - 47, бинои Кумитаи 
иҷроияи ҲХДТ дар вилояти Хатлон, ошёнаи сеюм.

Телефонҳои мо: (8 3222) 2-12-12 

Сомонаи КИ ҲХДТ дар вилояти 
Хатлон: www.hkhdtkhatlon.tj

E-mail: 
info@hkhdtkhatlon.tj

Ҳафтанома дар чопхонаи 
нашриёти «Шарқи озод» бо 
теъдоди 21300 нусха нашр шуд.

С К А Н В О Р Д
    ТАВАҶҶУҲ!   ҒОЛИБРО ТУҲФА ИНТИЗОР АСТ!

Ҳар нафаре, ки аввалин шуда сканвордро дуруст пур карда, ба суроғаи дар поён дарҷшуда ё тариқи почтаи  электронии info@hkhdtkhatlon.tj  
расонад, соҳиби туҳфа  мешавад. Шахси ғолиб дар саҳифаи фейсбукии ҳафтаномаи "ҲАМРОЗИ  ХАЛҚ" низ муаррифӣ мегардад.

Аммо ба ҳар нафар имконияти дар як моҳ як маротиба иштирок дар озмун дода мешавад.

БИЁ, БИХАНДЕМ!

Мард зиқу зор ба хона мео-
яд. Занаш аз ӯ мепурсад: 

- Чи ин қадар ғамгинӣ?
Мард:
- Имрӯз сақфи утоқи кори-

амон канда шуду афтид ва 5 
нафар аз ҳамкоронам ҳалок 
шуданд.

Зан: Ваҳ!  Ту ҳам дар ҳамон ҷо будӣ?
Мард: Барои сигоркашӣ берун рафта будам.
Зан: Шукр, ки сигор баҳона шудаасту зинда мондӣ!
Мард: Ҳа, ҷонакам. Давлат ба хонаводаи қурбониҳо 50 000 

долларӣ  кумакпулӣ медодааст.
Зан: Чӣ-и-и-ӣ?! 100 бор гуфтам, ки сигор накаш, боз кашидӣ!?

* * * * * * * *
Рӯзе зани Афандӣ мегӯяд: 
-Мардакҷон, ман имшаб хоб дидам, ки Шумо ба ман чалаи 

тиллоӣ харидаед.
-Афандӣ мегӯяд: ту агар бо ман ин дафъа дар хобат ҷангу 

ҷанҷол накунӣ, ман ба ту гарданбанди тиллоӣ мехарам.

* * * * * * *
Ду рафиқ:
- Ба кадом донишгоҳ дохил шуданиӣ?
- Ба донишгоҳи тиббӣ.
- Зӯр-ку! Ман бошам, ҳуҷҷатҳоямро аллакай ба Донишкадаи 

байторӣ супоридам. 
Вақте диплом гирифтем, якдигарамонро бемалол муолиҷа 

кардан мегирем, чӣ гуфтӣ. 
 

Аз саҳифаи фейсбукии "Дӯстон"

Ҷавоби сканворди ҳафтаномаи №18

Сканворди рӯзномаи «Ҳамрози халқ» №18 (12.05.2023)-
ро Давлатов Ҳамдулло, корманди Театри вилоятии 
мусиқӣ-мазҳакавии ба номи А. Муҳаммадҷонови шаҳри 
Бохтар дуруст пур карда,  ғолиб дониста шуд. 

Т А В А Ҷ Ҷ У Ҳ !


